
२२६
हिंदी-साहित्य का इतिहास





संख्या करि लीजै अलंकार हैं अधिक यामैं,

राखौं मति ऊपर सरस ऐसे माज को॥

सुनौ महाजन! चोरी होति चार चरन की,

तातें सेनापति कहै तजि उर लाज को।

लीजियो बचाय ज्यों चुरावै नाहिं कोउ सौंपी,

वित्त की सी थाती मैं कवित्तन के व्याज को॥को










वृष को तरनि, तेज सहसौ करनि तपै,

ज्वालनि के जाल बिकराल बरसत है।

तचति धरनि, जग झुरत झरनि सीरी

छोह को पकरि पंथी पंछी बिरमत है॥

सेनापति नेक दुपहरी ढरकत होत

धमका विषम जो न पात सरकत है।

मेरे जान पौन सीरे ठौर को पकरि काहू

घरी एक बैठी कहूँ घामै वितवत है॥











सेनापति उनए नए जलद सावन के

चारिहू दिसाच घुमरत भरे तोय कै।

सोभा सरसाने न बखाने जात कैहूँ भाँति

आने हैं पहार मानों काजर के ढोय कै॥

घन सों गगन छप्यो, तिमिर सधन भयो,

देखि न परत मानो रवि गयो खोय कै।

चारि मास भरि स्याम निसा को भरम मानि,

मेरे जान याही तें रहत हरि सोय के॥











दूरि जदुराई सेनापति सुखदाई देखौ,

आई ऋतु पावस न पाई प्रेम-पतियाँ।

